
Curs de ultim aiüt: le KVW de Badia mët a jí n curs, olach’an impara da 
socodí y da ti sté dlungia tla dërta manira a porsones che è tl morí. Le curs 
vëgn tigní en vëndres 13/11 dales 13:30 ales 17:30 tl salf dla scora 
elementara a Badia. An pó se anunzié sot al numer 0474 586128. 

 Unité Pastorala Val Badia 
La Uniun dles Ëres Catoliches de nosc decanat inviëia düc i geniturs che á n pice 
möt o na picia möta da batié, pêrs che aspeta, toc y totes de nosc decanat ala 
preparaziun dl Bato en sabeda, 07/11 dales 15:00 ales 17:00 a San Ciascian – 
local de calonia. Deboriada orunse aprofondí l’importanza de chësc sacramënt, 
presenté le ritus y splighé i simboi dl Bato. Prëibel se prenoté pro Lucia al nr 
334/3200396. 

¦ Informaziuns y termins 
Ciamena dal guant a Picolin: lascia alsavëi che da sëgn inant pón indô dé jö 
guant, tres tla medema sënta a Picolin. Al vëgn perié che le guant sides nët y 
intier, mo ince te de bones condiziuns. La Ciamena dal guant sará daverta por dé 
jö guant y por gní a se tó guant vigni jöbia dales 14:00 ales 16:00.  

& Letöres dla 32. domënia ia por l’ann: 

Edema liturgica dai 01.11 ai 08.11.2026 
 
DOM  01.  31. domënia ia por l’ann   

 
8:15 

 Festa de Gnissant 
Santa Mëssa  

 
Siur Iaco Willeit 

 
 
 
 
 

 + Lois Castlunger 
+ Giuseppe Vonmetz (aniv) 
++ Franz y Hilda Rottonara y  
     Felize y Emma Frenademez 
++ Giovanni Crazzolara (aniv) y def.i Vittur, Artferia 
 

14:00  Santa Mëssa por i defunc  
y vijita te cortina 
++ Siur Christian y proi da La Ila 
por i benefaturs dla ploania 

Don Franco Pavesi 
(Oies) 

Lön    02.  De dles Animes 
8:15  Santa Mëssa  Siur Degan 

  ++ Fortunato y Annamaria Pescollderung 
++ Sepl y Clara Crazzolara, La Flu 
+ Giuvani Gasser, pech 

Mert   03.   
20:00  Ora de adoraziun  

Merc  04.  S. Carlo Borromeo, vësco 
16:00  Corona en onur de S. Maria  

Jöb    05.   
  degöna Santa Mëssa  
   

Ven    06.  S. Linêrt, Devoziun al Sacher Cör de Gejú 
    
Sab    07.   

17:30 
18:00 

 Confesciun 
Santa Mëssa prefestiva 

Don Franco Pavesi 
(Oies) 

  3a de sopoltöra Sepl Valentini, Gran Risa 
++ Davide y Loise Sottsas  
+ Iaco Granruaz (aniv) 
+ Nicole Vittur (aniv) 

DOM  08.  32. domënia ia por l’ann   
8:15  Santa Mëssa  Siur Degan 

 
 

 de rengraziamënt fam. Andrea Crazzolara, Cianins 
vis y def de fam. Paul Feichter 
vis y def de fam. Rosl y Walter Craffonara 
+ Tina Pezzei (aniv) 

Giulan a chi che á tut pert ales lites 
N gran giulan ti dijunse ales 205 porsones che á tut pert ativamënter ales lites dl 
Consëi de ploania. Al é n sëgn de vitalité por la strotöra che na ploania á debojëgn. 
Ma düc deboriada sunsi bogn de fá comunité te n spirit cristian a sostëgn un dl’ater. 
Ma düc deboriada ti dunse n tonn da festa al ann liturgich che ti dá n n’atra saú a 
nosta vita. Ma düc deboriada podunse ti ester ales responsabilités por porté inant 
nosta fede adöm ai proi. Porchël n gran giulan a chi che s’á metü a desposiziun da 
gní litá y che fajará pert dl consëi nü – metü adöm dai 12 che é stá sön lista. 

Kastlunger Lois 172  Sigismondi Brigitte 13 
Bioc Prossliner Alec 138  Planatscher Marta 4 
Irsara Ingrid 130  Agreiter Ferdinando 1 
Crazzolara Lisi 112  Pizzinini Luca 1 
Rottonara Agnes 83  *Pizzinini Hubert (mone) 
Gius Giusy 67  *Frenademez Ricky (Cor de Dlijia) 
Pescoll Sisto 37  *Rubatscher Annelies (KVW) 

 

La sentada costituënta dl Consëi de Ploania nü sará en mertesc 17/11 dales 19:30. 

 Vita de ploania y de paisc 
Gnissant y De dles animes: nosta cortina incër dlijia é n post important, olache 
ciandëres, ciüf y fosses curades cun amur mantëgn ví le recort a nösc cers defunc 
y la speranza dla vita eterna. N giulan de cör a düc os che ciarëis dles fosses, a 
dötes les porsones che ia por l’ann dedichëia tëmp por la tigní nëta, taié l’erba y 
desparé. Giulan a Ingrid y Marlies che á bagné i ciüf dan dlijia y incër calonia. Al é 
sorvisc preziusc, gonot portá inant tl chît, che tëgn via y unida nosta comunité. 
 

Weihnachten im Schuhkarton: En chësc ann unse indô dit de sce a chësta 
aziun di pacli da Nadé por mituns y mitans dala meseria dl’Europa dl est.  
Ci metunse pa ite? Döt patüc nü, guant bun cialt, mandli de peluche, patüc da fá 
belaíta, bigiotteria, articui da bagn y material scolastich. 
Ci ne pón pa nia mëte te scatora? Patüc bele gnü adoré, medejines y vitamines, 
patüc spizé y prigorus, patüc che se rump saurí, libri, scioldi y gnanca sgolosaries. 
Co fá? La scatora mëss resté daverta y gní liada adöm cun na lastiga; dé dant 
sce ara é por n möt / na möta y por ci eté che ara é ponsada. 
Can y olá éra pa da dé jö? dala domënia 01/11 cina le lönesc 16/11 dala Alma 
Flatscher Valentini, Ciasa Ambria, La Ila (333 6769105). 

 
"Ready to ski": curs por düc i interesciá da arjigné schi por hobby y gares 
cun le tecnich de skiservice Simon Valentini, en lönesc 9/11 dales 19:00-
22:00 tl local SaJ.un tla Ciasa dla Cultura a La Ila. Le curs é por max 10 
porsones, cost de 15€ por i scric ite al KVW, por i atri él 20€. Prenotaziuns 
al nr 328 8662333 (Annelies). 


